
КОМИ РЕСПУБЛИКАЛÖН ОЛАНПАС
"Коми Республикаса торъя государственнöй чинын уджалысь йöзлы государственнöй гарантияяс йылысь" Коми Республикаса Оланпасö вежсьöмъяс да содтöдъяс пыртöм йылысь

Примитöма Коми Республикаса

Государственнöй Сöветöн                                              2008 вося апрель 24 лунö
1 статья

Пыртны "Коми Республикаса торъя государственнöй чинын уджалысь йöзлы государственнöй гарантияяс йылысь" Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2006, 11 №, 4601 ст.; 2007, 1 №, 4658 ст.) татшöм вежсьöмъяс да содтöдъяс:
1. 2 статьяын:

1) 1 юкöнын:

а) содтыны татшöм сюрöса 21 пункт:

"21) дасьтöм, тöдöмлун кыпöдöм да квалификация бурмöдöм;";
б) 3 пункт гижны тадзи:

"3) Коми Республикаса государственнöй чинын уджалысьöс да сылöн семьяö пырысьясöс, сы лыдын Коми Республикаса государственнöй чинын уджалысьöн уна во уджалöмысь пенсия вылö петöм бöрын, законодательство серти медицинскöя страхуйтöм;";

2) 2 юкöнын "6, 8, 10, 12, 13 пунктъясöн" кывъяс вежны "21, 3, 6, 8, 10, 12, 13 пунктъясöн" кывъясöн.

2. 5 статьяса 4 юкöн гижны тадзи:

"4. Коми Республика сайын Коми Республикаса государственнöй органын Коми Республикаса государственнöй чинын уджалысьлöн быд тöлысся сьöм содержание дорö индыссьö 1,7 содтан коэффициент.

Коми Республикаса государственнöй чинын уджалысьлы быд тöлысся сьöм содержание дорö индыссьö районнöй коэффициент.

Коми Республикаса государственнöй чинын уджалысьлы мынтыссьö Ылі Войвыв районъясын да накöд öткодялан местаясын уджалöмысь быд тöлысся сьöм содержание дорö прöчентнöй содтöд, а сідзжö мынтыссьö федеральнöй оланпасъясöн, Коми Республикаса оланпасъясöн да мукöд нормативнöй правовöй актöн индöм мукöд мынтöм.".

2. 7 статья гижны тадзи:

"7 статья. Коми Республикаса государственнöй чинын уджалысьöс пенсияöн могмöдöм

1. Коми Республикаса государственнöй чинын уджалысьлöн, кодöс мездöма чинысь полномочиеяс дугöдöмкöд йитöдын (мыжмöм вöсна полномочиеяс дугöдöм кындзи), эм право уна во уджалöмысь пенсия вылö сэк, кор:
1) Коми Республикаса государственнöй чинын уджалігöн нёль воысь абу этшаджык да государственнöй службаын стаж дырйи, мый арталöма тайö статьяса 2 юкöн серти:
а) 10 воысь этшаджык – Коми Республикаса государственнöй чин кузя кык тöлысся  сьöм вознаграждение мында;

б) 10 восянь 15 воöдз – Коми Республикаса государственнöй чин кузя куим тöлысся  сьöм вознаграждение  мында;

в) 15 во да унджык – Коми Республикаса государственнöй чин кузя нёль  тöлысся  сьöм вознаграждение мында;

2) Коми Республикаса государственнöй чинын öти воысь абу этшаджык уджалігöн да государственнöй службаын стаж дырйи, мый арталöма тайö статьяса 2 юкöн серти:

а) 10 во – Коми Республикаса государственнöй чин кузя кык тöлысся  сьöм вознаграждение мында;

б) 10 воысь унджык – уна во уджалöмысь пенсия содö индöм 10 вося стажысь вывті быд 5 воысь Коми Республикаса государственнöй чинын уджалöм кузя öти тöлысся сьöм вознаграждение, та дырйи уна во уджалöмысь медыджыд пенсия оз вермы лоны Коми Республикаса государственнöй чинын уджалöм кузя нёль тöлысся сьöм вознаграждение мындаысь унджык.
2. Коми Республикаса государственнöй чинын уджалысьлы уна во уджалöмысь пенсия сетöм вылö государственнöй гражданскöй служба стажö пырöны:

1) Россия Федерацияса государственнöй чинъясын удж;

2) федеральнöй государственнöй службаса государственнöй чинъясын, Россия Федерациялöн государственнöй гражданскöй службаса чинъясын удж;

3) Коми Республикаса государственнöй чинъясын удж;

4) Коми Республикалöн государственнöй службаса государственнöй чинъясын, Коми Республикалöн государственнöй гражданскöй службаса чинъясын удж;

5) государственнöй власьт бöрйöм да олöмö пöртысь органъясын да налöн аппаратъясын юрнуöдысь да специалист чинъясын удж;

6) ёрдъясын, прокуратура органъясын да налöн аппаратъясын юрнуöдысь да специалист чинъясын, пытшкöсса делöяс органъясын право доръян службаса чинъясын удж.
Уна во уджалöмысь пенсия сетöм вылö государственнöй службаса стаж артавсьö календарнöй пöрадок серти – воысь во.

Уна во уджалöмысь пенсия сетöм вылö государственнöй службалöн стажö тайö Оланпас серти пыртöм служитан (уджалан) кадколастъяс öтвывтсьöны.

3. Уна во уджалöмысь пенсия оз сетсьы Коми Республикаса государственнöй чинын уджалысьлы, кодлы Россия Федерацияса законодательство, Коми Республикаса законодательство либö Россия Федерацияса мукöд субъектлöн законодательство, либö муниципальнöй правовöй актъяс серти сетöма уна во уджалöмысь пенсия либö пенсия дорö содтöд, либö уджалан пенсия дорö быд тöлысся содтöд, либö нэм чöж кежлö быд тöлысся индöм сьöм, либö сетсьö быд тöлысь содтöд материальнöй отсöг, либö нэм чöж кежлö быд тöлысся содтöд материальнöй отсöг.

4. Уна во уджалöмысь пенсия сетсьö пöрысьлун кузя уджалан пенсия дорö, мый индöма "Россия Федерацияын уджалан пенсияяс йылысь" Федеральнöй оланпас серти либö "Россия Федерацияын йöзöс уджöн могмöдöм йылысь" Россия Федерацияса Оланпас серти пöрысьлун кузя кадысь водз индöм уджалан пенсия дорö.

 Уна во уджалöмысь пенсия сетсьö инвалидносьт кузя уджалан пенсия дорö, мый индöма "Россия Федерацияын уджалан пенсияяс йылысь" Федеральнöй оланпас серти, I либö II группаса инвалидносьт индöм дырйи да уджавны верманлун дзескöдöмын III  либö II степень индöм дырйи.
5. Уна во уджалöмысь пенсия сетсьö Коми Республикаса Юралысьöн Коми Республикаса государственнöй чинын уджалысьлöн шыöдчöм серти, пöрысьлун (инвалидносьт) кузя уджалан пенсия Россия Федерацияса законодательство серти индöм бöрын, уна во уджалöмысь пенсияла шыöдчан лунсянь, но оз водзджык Коми Республикаса государственнöй чинысь индöм мортöс мездан лун бöрын локтан лунысь.
Уна во уджалöмысь пенсия сетсьö кадколаст кежлö, мый вылö индöма пöрысьлун (инвалидносьт) кузя уджалан пенсия.

Йöзлöн, кодъяс уджалісны Коми Республикаса государственнöй чинъясын да кодъяс мунісны пыр олöм вылö Коми Республика сайö либö пыр олöны Коми Республика  сайын, кольö тайö Оланпас серти пенсияöн могмöдöм вылö право.

6. Уна во уджалöмысь пенсия артавсьö мортлöн Коми Республикаса государственнöй чинын водзджык уджалан тöлысся сьöм вознаграждение серти, мый индöма уна во уджалöмысь пенсияла шыöдчан лун кежлö. Сэки, кор уна во уджалöмысь пенсияла шыöдчан лун кежлö Коми Республикаса государственнöй чинсö, кöні уджаліс мортыс, бырöдöма, уна во уджалöмысь пенсия мында арталöм вылö тöлысся сьöм вознаграждение мындаыс индыссьö Коми Республикаса Юралысьöн индöм тöлысся сьöм вознаграждениесö, мый индöма уна во уджалöмысь пенсияла мортöн шыöдчан лун кежлö, коэффициент вылö умножитöмöн, мый арталöма мортлöн Коми Республикаса государственнöй чинын водзджык уджалігöн тöлысся сьöм вознаграждение мындалöн да Коми Республикаса государственнöй чин кузя полномочиеяс мортöн дугöдан лун кежлö Коми Республикаса Юралысьлöн тöлысся сьöм вознаграждение мындалöн соотношение серти.
7. Коми Республикаса государственнöй чинын уджалысьлы уна во уджалöмысь пенсия индыссьö сылöн бöрйöм серти тайö Оланпас серти либö Коми Республикаса государственнöй гражданскöй служащöйяслы индöм пöрадок да условиеяс серти. Та дырйи Коми Республикаса государственнöй чинын уджалысьлöн уна во уджалöмысь пенсия вылö Коми Республикаса государственнöй гражданскöй служащöйяслы пöрадок да условиеяс серти индöм правоыс эм сы вылö видзöдтöг, эм-ö тайö мортыслöн тайö Оланпас серти уна во уджалöмысь пенсия вылö право.
Коми Республикаса государственнöй чинын уджалысьлы уна во уджалöмысь пенсия Коми Республикаса государственнöй гражданскöй служащöйяслы индан пöрадок да условиеяс серти индігöн сылöн тöлысся шöр сьöм содержаниеыс, мый серти артавсьö уна во уджалöмысь пенсия, индыссьö водзджык уджалан чин кузя тöлысся 2,3 сьöм вознаграждение мында, мый урчитöма тайö статьяса 6 юкöн серти.
8. Уна во уджалöмысь пенсия мындаыс вермас вежсьыны государственнöй службаса стаж выльысь арталöм бöрын, мый серти индöма уна во уджалöмысь пенсия мындасö, Коми Республикаса Юралысьöн уполномочитöм орган аддзас кö либö ёрд шуас кö, мый мортлы, кодлы индöма уна во уджалöмысь пенсия, служитан (уджалан) торъя кадколастъяссö государственнöй службалöн стажö пыртöма подулавтöг (стажö абу пыртöма).

9. Коми Республикаса государственнöй чинын уджалысьлы уна во уджалöмысь пенсия мынтöм дугöдсьылö:

1) Россия Федерацияса государственнöй чинын, Коми Республикалöн либö Россия Федерацияса мöд субъектлöн государственнöй чинын, бöрйöм муниципальнöй чинын, федеральнöй государственнöй гражданскöй службаса чинын, мукöд сикас государственнöй службаса чинын, Коми Республикалöн либö Россия Федерацияса мöд субъектлöн государственнöй гражданскöй службаса чинын, муниципальнöй службаса муниципальнöй чинын уджалігöн – индöм чинъясын уджалан кадколаст вылö индöм чинъясысь öтиын уджалан лунсянь;
2) инвалидносьт кузя уджалан пенсия мынтан урчитöм кад помасьöм бöрын – куим тöлысь вылö тöлысьлöн 1 лунсянь, мый локтö инвалидносьт кузя уджалан пенсия урчитан кад помасян тöлысь бöрын;

3) уна во уджалöмысь индöм пенсиясö абу кö босьтöма дорвыв  квайт тöлысь чöж – тöлысьлöн 1 лунсянь, мый локтö индöм кадколаст помасян тöлысь бöрын.

10. Уна во уджалöмысь пенсиясö выльысь заводитöны сетны:

1) мортлы, кодлы вöлі дугöдöма мынтыны уна во уджалöмысь пенсия, тайö статьяса 9 юкöнлöн 1 пунктын индöм чинъясысь мездöм бöрын, – уна во уджалöмысь пенсия мынтыны выльысь заводитöм йылысь шыöдчöм сетан лунсянь, но оз водзджык лунысь, мый локтö мортöс индöм чинъясысь мездöм лун бöрын, сы мында жö, мыйта сійö вöлі мынтыны дугöдан лун кежлö, либö уна во уджалöмысь пенсияыс индыссьö выльысь уна во уджалöмысь пенсия сетöм вылö индöм пöрадок серти;
2) инвалидносьт кузя уджалан пенсия выльысь мынтыны заводитöм бöрын, мый дорö индöма уна во уджалöмысь пенсия, тайö статьяса 9 юкöнлöн 2 пунктöн индöм кадколастö индöм инвалидносьт группа да уджавны верманлун дзескöдöмын степень сетöны кö тайö Оланпас серти уна во уджалöмысь пенсия босьтöм вылö право – инвалидносьт кузя уджалан пенсия выльысь мынтыны заводитан лунсянь;
3) мортöн, кодлы вöлі дугöдлöма уна во уджалöмысь мынтыны пенсия, уна во уджалöмысь пенсия мынтыны выльысь заводитöм йылысь шыöдчöм сетöм бöрын, мый вöлі дугöдлöма тайö статьяса 9 юкöнлöн 3 пунктöн артыштöм подув серти, – уна во уджалöмысь пенсия мынтöмсö дугöдлан лунсянь. Та дырйи индöм мортлы мынтыссьö уна во уджалöмысь босьттöм пенсия сьöмыс сійö кадколастысь, мый вöлі уна во уджалöмысь  пенсия мынтыны дугöдлытöдз.
11. Уна во уджалöмысь пенсия мынтыны дугöдöны:

1) тайö статьяса 3 юкöнын индöм лоöмторъяс дырйи, – налöн лоан лунсянь;

2) сэки, кор дугдöма мынтыны "Россия Федерацияын йöзöс уджöн могмöдöм йылысь" Россия Федерацияса Оланпас серти пöрысьлун кузя кадысь водз индöм уджалан пенсия (сыысь кындзи, кор вуджöма "Россия Федерацияын йöзöс уджöн могмöдöм йылысь" Россия Федерацияса Оланпас серти пöрысьлун кузя кадысь водз индöм уджалан пенсия вылысь "Россия Федерацияын уджалан пенсияяс йылысь" Федеральнöй оланпас серти индöм пöрысьлун кузя уджалан пенсия вылö) – пöрысьлун кузя кадысь водз индöм уджалан пенсия мынтыны дугдан лунсянь;

3) тайö статьяса 9 юкöнлöн 2 пунктöн индöм уна во уджалöмысь пенсия мынтыны дугöдлан кадколаст бöрын, – тöлысьлöн 1 лунсянь, мый лоö индöм кад помасян тöлысь бöрын;

4) инвалидносьт кузя уджалан пенсия мынтыны дугдöм дырйи, мый дорö индöма уна во уджалöмысь пенсия (сыысь кындзи, кор вуджöма инвалидносьт кузя уджалан пенсия вылысь пöрысьлун кузя уджалан пенсия вылö), – инвалидносьт кузя уджалан пенсия мынтыны дугдан лунсянь;
5) инвалидносьт группалöн да уджавны верманлун дзескöдöмын степеньлöн вежсигöн, индöм инвалидносьт группаыс да уджавны верманлун дзескöдöмын степеньыс оз кö сетны право босьтны уна во уджалöмысь пенсия, – тöлысьлöн 1 лунсянь, мый локтö тöлысь бöрын, кор лоины индöм вежсьöмъяс;

6) кор индыссьö, мый государственнöй службаса стажö подулавтöг пыртöма служитан (уджалан) торъя кадколастъяс, государственнöй службаса стажыс, мый индöма подулавтöг  пыртöм  служитан (уджалан) кадколастъяс чинтöм бöрын, оз кö сет право уна во уджалöмысь пенсия вылö, а сідзжö эмöсь кö сэтшöмторъяс либö документъяс, кутшöмъяс петкöдлöны, мый уна во уджалöмысь пенсия вылö право эскöдысь юöръяс абу збыльöсь, – тöлысь бöрын, кор петкöдчисны индöм сэтшöмторъясыс, локтысь тöлысьлöн 1 лунсянь, либö ёрдöн индöм лунсянь.
7) кор уна во уджалöмысь пенсия босьтысь морт кувсьö – тöлысь бöрын, кор уна во уджалöмысь пенсия босьтысь морт кувсис, локтысь тöлысьлöн 1 лунсянь;

12. Тайö статьяса 11 юкöнлöн 2 – 4 пунктъясöн артыштöм подув серти уна во уджалöмысь пенсиясö бöр заводитöны мынтыны лöсялана уджалан пенсия мынтöмсö выльысь лöсьöдігöн (мынтыны бöр заводитігöн) да эмöсь кö уна во уджалöмысь пенсия вылö право сетан условиеяс, – лöсялана уджалан пенсия бöр индан ( выльысь мынтыны заводитан) лунсянь.

Уна во уджалöмысь пенсиясö, мый дугдылісны мынтыны тайö статьяса 11 юкöнлöн 6 пункт серти, бöр заводитöны сетны сэки, кор государственнöй службаса стажö служитан (уджалан) торъя кадколастъяс пыртöмсö колана ног подулалöма, а сідзжö сетöма документъяс да висьталöма лоöмторъяс, кутшöмъяс эскöдöны юöръяслысь збыльлунсö, мый водзджык сетöма вöлі уна во уджалöмысь пенсия вылö правосö эскöдöм могысь, – уна во уджалöмысь пенсия мынтыны дугдан лунсянь либö ёрдöн индöм кадпассянь.
13. Коми Республикаса государственнöй чинын уджалысьлöн, коді босьтö уна во уджалöмысь пенсия, мый индöма инвалидносьт кузя уджалан пенсия дорö, мый (уна во уджалöмысь пенсия) вöлі дугöдöма тайö статьяса 11 юкöнлöн 4 да 5 пунктъяс серти, федеральнöй законодательство серти пöрысьлун кузя уджалан пенсия сетöм бöрын тайö статьяса 1 юкöнöн артыштöм условиеяс дырйи эм право шыöдчыны уна во уджалöмысь пенсияла урчитöм пöрадок серти.

14. Уна во уджалöмысь арталöм пенсия мындаыс, мый артавсьö мортлы, коді босьтіс уна во уджалöмысь пенсия öнія тöлысьын, да мый коли босьттöг индöм тöлысьын сылöн кувсьöмкöд йитöдын, мынтыссьö сылöн семьяö пырысьяслы, кодъяслы сылöн кувсьöмкöд йитöдын вермас индыссьыны вердысьöс воштöм кузя уджалан пенсия, босьттöм индöм пенсияла шыöдчöмыс лои кö уна во уджалöмысь пенсия босьтысьлöн кулан лунсянь квайт тöлысьысь эз сёрöнджык. Уна во уджалöмысь индöм пенсияла семьяö некымын пырысьöн шыöдчöм дырйи налы воан уна во уджалöмысь пенсия мындаыс юксьö на костын öтмоза.
15. Коми Республикаса государственнöй чинын уджалысьöн уна во уджалöмысь пенсияла шыöдчан пöрадокыс, уна во уджалöмысь пенсия сетöмыс да мынтöмыс урчитсьöны Коми Республикаса Юралысьöн.

16. Коми Республикаса государственнöй чинын уджалігöн мортлöн, а сідзжö тайö Оланпас серти индöм уна во уджалöмысь пенсия босьтысь мортлöн кувсьöм бöрын сылöн семьяö пырысьяслы, кодъяслы Коми Республикаса государственнöй чинын уджалысьлöн кулöм бöрын индöма вердысьöс воштöм кузя уджалан пенсия, индыссьö вердысьöс воштöм кузя уджалан пенсия дорö быд тöлысся содтöд сьöм вердысьöс воштöм кузя уджалан пенсия индан кадколаст кежлö, мый öтлаын арталöмöн артмöдö Коми Республикаса государственнöй чин кузя, кöні уджавліс кувсьöм мортыс, тöлысся сьöм вознаграждение мында. Вердысьöс воштöм кузя уджалан пенсия дорö быд тöлысся содтöд сьöм сетан условиеяс, индан да вештан пöрадок индыссьöны Коми Республикаса Юралысьöн.
17. Уна во уджалöмысь пенсия мында да вердысьöс воштöм кузя уджалан пенсия дорö быд тöлысся сьöм содтöд мында, мый артыштöма тайö статьяöн, Ылі Войвыв районъясын да накöд öткодялан местаясын олысь гражданалы содö лöсялана районнöй коэффициент вылö, мый индöма законодательство серти сы вылö видзöдöмöн, кутшöм олан районыс (местаыс), индöм гражданалöн индöм районъясын (местаясын) став оландыр кежлö. Гражданалöн тайö районъясысь (местаясысь) мöд олан местаö пыр кежлö мунігöн уна во уджалöмысь пенсия мындаыс да вердысьöс воштöм кузя уджалан пенсия дорö быд тöлысся сьöм содтöд мындаыс индыссьöны районнöй коэффициент артавтöг.

18.Уна во уджалöмысь пенсия мындаыс да вердысьöс воштöм кузя уджалан пенсия дорö быд тöлысся сьöм содтöд мындаыс быд во содö (индексируйтсьö) лöсялана финансöвöй во вылö Коми Республикаса республиканскöй бюджетын тайö могъяс вылö артыштöм сьöм мында.
19. Уна во уджалöмысь пенсия да вердысьöс воштöм кузя уджалан пенсия дорö быд тöлысся сьöм вештыссьöны Коми Республикаса республиканскöй бюджет тшöт весьтö.

20. Коми Республикаса государственнöй чинын уджалысьлы, коді босьтö уна во уджалöмысь пенсия, колö пырысьтöм-пыр юöртны Коми Республикаса государственнöй органö, коді нуöдö индöм мортлы уна во уджалöмысь пенсия сетöм йылысь делö, лоöмторъяс йывсьыс, мый вöсна уна во уджалöмысь пенсия мынтыны дугöдсьылö либö дугöдсьö (тайö статьяса 11 юкöнлöн 7 пунктöн артыштöм лоöмтор кындзи), а сідзжö мый вöсна вежсьö уна во уджалöмысь пенсияыс да сійöс вештан пöрадокыс. Сэки, кор сетöма абу стöч юöръяс либö юöръяссö сетöма абу ас кадö, мый артыштöма тайö юкöнöн, уна во уджалöмысь пенсия мынтöмысь лоö видзöма лишнöй сьöм, мый бöр перйыссьö урчитöм пöрадок серти.
21. Коми Республикаса государственнöй чинын уджалігöн кувсьöм мортöс либö тайö Оланпас серти уна во уджалöмысь пенсия босьтысь кувсьöм мортöс гуалöм вылö рöскодыс вештыссьö Коми Республикаса республиканскöй бюджет тшöт весьтö Коми Республикаса Юралысьöн индöм пöрадок серти.".

4. Оланпас дорö 1 содтöдын:

1) 11 позицияса 2 графаö содтыны ", Коми Республикаса олöмö пöртысь власьтлöн мукöд орган" кывъяс;
2) 12 да 13 позицияяс киритны.

5. Оланпас дорö 2 содтöдын:

1) 11 позицияса 2 графаö содтыны ", Коми Республикаса олöмö пöртысь власьтлöн мукöд орган" кывъяс;

2) 12 да 13 позицияяс киритны.

2 статья

1. Тайö Оланпасыс вынсялö 2008 вося июнь 1 лунсянь.

2. Тайö Оланпаслöн 1 статьяса 1 юкöнлöн положениеясыс вынсялöны сійöс официальнöя йöзöдан лунсянь дас лун бöрын.

3. Тайö Оланпаслöн 1 статьяса 2, 4, 5 юкöнъяслöн положениеяс паськалöны 2008 вося январ 1 лунсянь артмöм правоотношениеяс вылö.

4. Тайö Оланпасын 1 статьялöн 3 юкöнса положениеясöн вöдитчöны татшöм пöрадок серти:

1) Коми Республикаса государственнöй чинъясын уджалысьяс да тайö Оланпас вынсялöм бöрын индöм чинъясысь мездöм йöз пенсияöн могмöдсьöны тайö Оланпас серти;

2) йöзлы, кодъяслы тайö Оланпас вынсялан лун кежлö сетöма "Коми Республикаса торъя государственнöй чинъясын уджалысь йöзлы государственнöй гарантияяс йылысь" Коми Республикаса Оланпас серти уна во уджалöмысь пенсия, уна во уджалöмысь пенсиясö, уна во уджалöмысь пенсия мында вежöмсö, уна во уджалöмысь пенсия мынтыны дугöдлöмсö, выльысь сетны заводитöмсö, дугöдöмсö да выльысь заводитöмсö вöчöны тайö Оланпас серти;
3) йöз, кодъясöс мездöма Коми Республикаса государственнöй чинъясысь  "Коми Республикаса торъя государственнöй чинъясын уджалысь йöзлы государственнöй гарантияяс йылысь" Коми Республикаса Оланпас вынсялöм бöрын да тайö Оланпас вынсявтöдз (тайö статьяса 2 пунктын индöм йöз кындзи), пенсияöн могмöдсьöны тайö Оланпас серти, индöм йöзлöн эм кö уна во уджалöмысь пенсия вылö правоыс Коми Республикаса законодательство серти, кутшöм вöлі вына индöм йöзöс Коми Республикаса государственнöй чинъясысь мездан кадпас кежлö.

Коми Республикаса Юралысь                                                 В.А. Торлопов

Сыктывкар

2008 вося май 4 лун

